
 
 
 
 

ᐱᕙᓪᓕᐊᔪᑦ ᓴᖅᑭᑕᐅᔪᖅ 

ᓴᖅᑭᑕᐅᑲᐅᑎᒋᔭᕆᐊᓕᒃ 

ᓄᓇᕗᒻᒥ ᑲᔪᓯᑎᑦᑎᕗᑦ ᐋᖅᑭᒃᓯᒪᑦᑎᐊᖅᑐᒥᒃ AA (ᐊᑦᑎᒃᑐᖅ) 

ᐊᑭᓕᒃᓴᖃᕈᓐᓇᕐᓂᖓ ᓇᓕᐊᖕᓃᓐᓂᖓᓂ 
 

ᐃᖃᓗᐃᑦ, ᓄᓇᕗᑦ (ᑎᓯᐱᕆ 14, 2021)−ᓄᓇᕗᑦ ᒐᕙᒪᖓᑦ ᑲᔪᓯᑎᑦᑎᕗᑦ AA (ᐊᑦᑎᑦᑐᖅ) 

ᐋᖅᑭᒃᓯᒪᑦᑎᐊᖅᑐᒥᒃ ᖃᓄᐃᑉᐸᓪᓕᐊᓂᖓ ᐊᑭᓕᒃᓴᖃᕈᓐᓇᕐᓂᖓ ᓇᓕᐊᖕᓃᓐᓂᖓᓂ DBRS 

Morningstar-ᑯᓐᓂᙶᖅᑐᖅ ᑕᒪᑐᒪᓂ ᐊᕐᕌᒍᒥ, ᑮᓇᐅᔭᓕᕆᓂᕐᒧᑦ ᒥᓂᔅᑕ ᐋᑕᒻ ᓚᐃᓐᔅᑑᓐ 

ᐅᓪᓗᒥ ᑐᓴᖅᑎᑦᑎᖅᑲᐅᕗᖅ.   

"ᑖᓐᓇ ᓇᓃᓐᓂᖓ ᑕᑯᒃᓴᐅᑎᑦᑎᕗᖅ ᓄᓇᕗᑦ ᒐᕙᒪᒃᑯᑦ ᐊᐅᓚᑦᑎᑦᑎᐊᖅᓯᒪᓂᖓᓂ 

ᑮᓇᐅᔭᓕᕆᓐᓇᒥ ᐱᓕᕆᐊᖏᓐᓂ ᐊᒃᓱᕈᕐᓇᖅᑐᖅᓯᐅᕕᒡᔪᐊᕋᓗᐊᖅᑎᓪᓗᒋᑦ ᓲᕐᓗ ᓄᕙᕐᔪᐊᕐᓇᖅ-

19−ᒥᑦ," ᒥᓂᔅᑕ ᓚᐃᑦᔅᑑᓐ ᐅᖃᖅᑐᖅ.  "ᓄᓇᕗᑦ ᒐᕙᒪᖓ ᐱᑐᐃᓐᓇᕆᐊᖃᑦᑎᐊᖅᐳᑦ 

ᑮᓇᐅᔭᓕᕆᓐᓇᒥ ᓯᕗᓪᓕᐅᑎᑕᐅᔪᒪᔪᑦ ᑲᒪᒋᔭᐅᖁᓪᓗᒋᑦ ᒐᕙᒪᑖᓵᑦᑎᓐᓂ ᑮᓇᐅᔭᓕᕆᓂᖅ 

ᖃᓄᐃᓕᖓᓂᖏᓪᓗ ᐋᖅᑭᒃᓯᒪᑦᑎᐊᕐᓗᒋᑦ."  

DBRS−ᑯᑦ ᐱᔾᔪᑎᖃᓪᓗᐊᑕᖅᐳᑦ ᐱᓕᕆᕝᕕᖕᒥ ᑐᙵᕕᑦᑎᐊᕙᖕᒥᒃ, ᐊᖅᑭᒃᓯᒪᑦᑎᐊᕐᓗᑎᒃ 

ᒐᕙᒪᒃᑯᑦ ᑮᓇᐅᔭᓕᕆᔾᔪᑎᖏᑦ ᐊᑭᓕᒃᓴᖏᓪᓗ ᐊᒃᓱᕈᕐᓇᓗᐊᙱᓪᓗᑎᒃ ᓴᙱᓂᖃᕐᓗᓂ 

ᓇᓕᐊᖕᓃᓐᓂᖏᑦ.  

ᓱᒃᑲᐃᓐᓂᖅᓴᒥᒃ ᐱᕈᖅᐸᓪᓕᐊᓪᓗᑎᒃ ᓂᐅᕕᖅᑕᐅᓂᑯᓄᑦ ᑮᓇᐅᔭᓕᐊᕆᔭᐅᓯᒪᔪᑦ ᑲᑎᖦᖢᒋᑦ 

ᓄᕙᕐᔪᐊᕐᓇᖅ-19 ᐱᔾᔪᑎᒋᓪᓗᒍ, ᐅᓄᕈᓐᓃᖅᐸᓪᓕᐊᔪᑦ ᐱᓕᕆᐊᖑᕙᒃᑐᑦ 

ᑮᓇᐅᔭᓕᐅᕈᑕᐅᓇᓱᒃᑐᓪᓗ ᐃᑲᔫᑎᒃᓴᓄᑦ ᐱᓕᕆᕝᕕᖕᓂ, ᐊᒻᒪᓗᑦᑕᐅᖅ ᓄᓇᙳᐊᓕᕆᓂᕐᒧᑦ 

ᐊᒻᒪᓗ ᐃᓅᖃᑎᒌᑦ−ᒪᑭᒪᔾᔪᑎᖏᓐᓄᑦ ᐱᔾᔪᑕᐅᔪᓂᑦ ᓲᕐᓗ ᐃᒡᓗᑭᒃᓴᖅᑐᒻᒪᕆᐊᓗᖕᓂᑦ ᐊᒻᒪᓗ 

ᐊᑭᑐᓗᐊᕐᓂᖓᓂ ᐃᓅᓇᓱᐊᕐᓂᖅ ᓇᓗᓇᐃᖅᑕᐅᓚᐅᖅᐳᑦ ᐊᒃᓱᕈᕐᓇᕐᓂᖏᓐᓂ DBRS−ᑯᑦ 

ᓇᓕᐊᖕᓃᓐᓂᖓᓂ.    

ᑐᓂᓯᓚᐅᖅᑐᑦ ᐊᑭᓕᒃᓴᖃᕈᓐᓇᕐᓂᖓᑕ ᓇᓕᐊᖕᓃᓐᓂᖓᓂ ᐃᒻᒥᒃᑯᑦ 

ᐃᓱᒪᒃᓴᖅᓯᐅᕈᑎᖃᖃᑦᑕᖅᐳᑦ ᑲᑐᔾᔨᖃᑎᒌᑦ ᑎᑭᐅᑎᔪᓐᓇᕐᒪᖔᑕ ᑎᑭᐅᑎᔪᒪᑦᑎᐊᕐᒪᖔᑕᓗ 

ᑮᓇᐅᔭᓕᕆᓂᕐᒧᑦ ᐱᓕᕆᐊᒃᓴᖏᓐᓂ. ᑖᓐᓇ ᑎᓴᒪᒋᓕᖅᐸᖓ ᓄᓇᕗᒻᒥ ᓇᓕᐊᖕᓃᓐᓂᖓᓂ 

DBRS−ᑯᓐᓂ ᓴᖅᑭᑕᐅᔪᒥᑦ. ᑐᑭᓯᒋᐊᒃᑲᓂᕈᒪᓐᓂᕈᕕᑦ ᑖᒃᑯᐊ ᐊᑭᓕᒃᓴᖃᕈᓐᓇᕐᓂᖓ 

ᓇᓕᐊᖕᓃᓐᓂᖓᓂ, ᐅᕗᙵᕐᓗᑎᑦ www.dbrsmorningstar.com.  

### 

http://www.dbrsmorningstar.com/


ᐱᕙᓪᓕᐊᔪᑦ ᑐᓴᒐᒃᓴᙳᖅᑎᑕᐅᔪᑦ ᐱᔭᐅᔪᓐᓇᖃᑦᑕᖅᑐᑦ ᐃᓄᒃᑎᑑᖓᓪᓗᑎᒃ, ᖃᓪᓗᓈᑐᑦ, ᐃᓄᐃᓐᓇᖅᑐᓐ ᐅᐃᕖᑐᓪᓗ ᐅᕙᙵᑦ, www.gov.nu.ca.  
News releases are available in Inuktitut, English, Inuinnaqtun and French on www.gov.nu.ca.  
Tuhaqtaghat ittut Inuktitut, Qablunaatitut, Inuinnaqtun Uiviititullu talvani www.gov.nu.ca.  
Les communiqués de presse sont disponibles en inuktitut, en anglais, en inuinnaqtun et en français au www.gov.nu.ca. 

ᑐᓴᒐᒃᓴᓕᕆᔨᓄᑦ ᖃᐅᔨᒋᐊᕐᕕᒃᓴᖅ: 

ᐅᐃᑦᓰᓐ ᑦᓵᓐ 

ᐊᐅᓚᑦᑎᔨ, ᑐᓴᒐᒃᓴᓕᕆᔨᒃᑯᓐᓄᑦ 

ᑮᓇᐅᔭᓕᕆᔨᒃᑯᑦ 

867-975-6818 

